
ՊԵՏԱԿԱՆ ԳՈՒՅՔԸ ՄԱՍՆԱՎՈՐԵՑՆԵԼՈՒ ՄԱՍԻՆ


«Պետական գույքի մասնավորեցման (սեփականաշնորհման) մասին» Հայաստանի Հանրապետության օրենքի 3-րդ, 14-րդ, 16-րդ և 21-րդ հոդվածներին համապատասխան` Հայաստանի Հանրապետության կառավարությունը    ո ր ո շ ու մ     է.
1. Թույլատրել Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին՝ իր տնօրինության` «Գեոկոմպլեքս» փակ բաժնետիրական ընկերության լուծարումից հետո մնացած՝ քաղ.Երևան, Արաբկիր, Թբիլիսյան խճուղի թիվ 47/4 հասցեում գտնվող 5051,6 քառ.մետր ընդհանուր մակերեսով շենք-շինությունները (այսուհետ՝ Գույք)  և դրանց օգտագործման ու սպասարկման համար հատկացված 2,062102 հա մակերեսով հողամասը մասնավորեցնել դասական աճուրդով: 
2. Սահմանել ՝
1) Գույքի՝ Հայաստանի Հանրապետության կառավարության 1998 թվականի մարտի 27-ի N 209 որոշմամբ սահմանված կարգով՝ 2019 թվականի դեկտեմբերի 16-ին գնահատված արժեքը և մեկնարկային գինը՝ 162683.5 հազ. դրամ:
2) աճուրդի հաղթողին է մասնավորեցվում նաև շենք-շինությունների օգտագործման ու սպասարկման համար հատկացված 2,062102 հա մակերեսով հողամասը` 93289.5 հազ.դրամ կադաստրային արժեքով:
3. Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի նախագահին`
1) սույն որոշումն ուժի մեջ մտնելուց հետո երկամսյա ժամկետում՝ Հայաստանի Հանրապետության օրենսդրությամբ սահմանված կարգով կազմակերպել և անցկացնել երկու աճուրդ, ընդ որում՝ երկրորդ աճուրդն անցկացնել առաջին աճուրդը չկայանալու դեպքում՝ 15 օր հետո՝ նույն պայմաններով.
2) առաջին աճուրդի անցկացման օրվանից առնվազն 30 օր առաջ մամուլում և զանգվածային լրատվության այլ միջոցներով հրապարակել, ինչպես նաև www.azdarar.am հասցեում գտնվող՝ Հայաստանի Հանրապետության հրապարակային ծանուցումների պաշտոնական ինտերնետային կայքում տեղադրել ընդհանուր տեղեկություններ Գույքի, աճուրդների անցկացման պայմանների, ժամկետների, աճուրդների մասնակիցներին ներկայացվող պահանջների մասին.
3) աճուրդի հաղթողի (այսուհետ` Գնորդ) կողմից առաջարկված գնի, հողամասի կադաստրային արժեքի, ինչպես նաև Գույքի արժեքի որոշման համար նախատեսված՝ 606.2 հազ. դրամի (ներառյալ՝ ավելացված արժեքի հարկը) վճարումից հետո մեկամսյա ժամկետում Գնորդի հետ կնքել մասնավորեցման մասին պայմանագիր` դրանում նախատեսելով, որ՝ Գնորդը պարտավորվում է իր միջոցների հաշվին վճարել պայմանագրի նոտարական վավերացման և գույքային իրավունքների պետական գրանցման համար օրենքով սահմանված գումարներն ու տուրքերը: 
4. Աճուրդին մասնակցության նախավճարը սահմանել աճուրդով մասնավորեցման ենթակա Գույքի մեկնարկային գնի 5 տոկոսի չափով: Գնորդի կողմից մուծված նախավճարը ներառվում է առաջարկվող գնի մեջ։ Հաղթող մասնակցի կողմից սահմանված ժամկետում հետագա վճարումները չկատարելու դեպքում նախավճարը հետ չի վերադարձվում և այն ուղղվում է Հայաստանի Հանրապետության պետական բյուջե:
5. Սահմանել, որ Գնորդը Գույքի վաճառքի գումարը վճարում է աճուրդի արձանագրությունը ստորագրվելու օրվանից 10-օրյա ժամկետում, Հայաստանի Հանրապետության արժույթով` Գույքի վաճառքի գումարի 70 տոկոսն ուղղելով Հայաստանի Հանրապետության պետական բյուջե, իսկ 30 տոկոսը` համապատասխան համայնքի ֆոնդային բյուջե՝ ըստ Գույքի գտնվելու վայրի, իսկ հողամասի 93289.5 հազ.դրամ կադաստրային արժեքը՝ գանձապետական համապատասխան հաշվին:

 




Հիմնավորում
«Պետական գույքը մասնավորեցնելու մասին»
ՀՀ կառավարության որոշման նախագծի ընդունման 
անհրաժեշտության վերաբերյալ
   
	Ներկայացված նախագծով առաջարկվում է Պետական գույքի կառավարման կոմիտեի տնօրինության «Գեոկոմպլեքս» փակ բաժնետիրական ընկերության լուծարումից հետո մնացած՝ քաղ.Երևան, Արաբկիր, Թբիլիսյան խճուղի թիվ 47/4 հասցեում գտնվող 5051,6 քառ.մետր ընդհանուր մակերեսով շենք-շինությունները և դրանց օգտագործման ու սպասարկման համար հատկացված 2,062102 հա մակերեսով հողամասը մասնավորեցնել դասական աճուրդով։
	Նշված անշարժ գույքը փաստացի չի շահագործվում որևէ սուբյեկտի կողմից, ինչպես նաև համապատասխան միջոցների բացակայության պատճառով չի իրականացվում դրա պահառությունը։
Առաջարկվում է պետական գույքը ներկայացնել մասնավորեցման` աճուրդային եղանակով, վաճառքի մեկնարկային գին սահմանելով գնահատված արժեքի 100 տոկոսը՝ 162683.5 հազ.դրամ:
	Նախագծով նախատեսվում է կազմակերպել 2 աճուրդ, որով հնարավորություն է ընձեռնվում հավանական գնորդին տարբեր պատճառներով 1-ին աճուրդին չմասնակցելու դեպքում մասնակցել 2-րդ աճուրդին: 
	Աճուրդի հաղթողը պարտավոր է նաև վճարել շենք-շինությունների օգտագործման ու սպասարկման համար հատկացված հողամասի կադաստրային արժեքը՝ 93289.5 հազ.դրամ /100 տոկոս/:


ՏԵՂԵԿԱՆՔ

«Պետական գույքը մասնավորեցնելու մասին»
ՀՀ կառավարության որոշման նախագծի վերաբերյալ


1. Իրավական ակտերի ցանկ, որոնց հիման վրա մշակվել է իրավական ակտի նախագիծը`
	«Պետական գույքի մասնավորեցման (սեփականաշնորհման) մասին» ՀՀ օրենք,
ՀՀ կառավարության 1998 թվականի հունիսի 25-ի N387-Ն որոշում:

	
2. Նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:

3. Պետական գույքի մասնավորեցման արդյունքում նախատեսվում է պետական և համայնքային բյուջեների մուտքերի ավելացում:

4. Նախագծի հեղինակների (մշակողների) անունները, ինչպես նաև այն մարմինների ցանկը, ում հետ նախագիծը համաձայնեցվել է`
	հեղինակ (մշակող)` Պետական գույքի կառավարման կոմիտե
	համաձայնեցվել է ՀՀ արդարադատության, ՀՀ ֆինանսների նախարարության և ՀՀ կադաստրի կոմիտեի հետ։
		



ՏԵՂԵԿԱՆՔ
«ՊԵՏԱԿԱՆ ԳՈՒՅՔԸ ՄԱՍՆԱՎՈՐԵՑՆԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ 
ՇԱՀԱԳՐԳԻՌ ԳԵՐԱՏԵՍՉՈՒԹՅՈՒՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ

	Առարկության,  առաջարկության հեղինակը 
	Առարկության, առաջարկության բովանդակությունը
	Եզրակացություն

	ՀՀ ֆինանսների նախարարություն
19.06.2020թ. թիվ 01/11-1/9144-2020

	Դիտողություններ և 
առաջարկություններ չկան
	

	ՀՀ կադաստրի կոմիտե
23.06.2020թ. թիվ ՍԹ/3406-2020
	Դիտողություններ և
առաջարկություններ չկան
	

	ՀՀ արդարադատության նախարարություն
04.08.2020թ. թիվ 01/27.1/15726-2020
	Նախագծի 1-ին կետի համաձայն նախատեսվում է՝ «Թույլատրել Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին՝ իր տնօրինության` «Գեոկոմպլեքս» փակ բաժնետիրական ընկերության լուծարումից հետո մնացած՝ քաղ.Երևան, Արաբկիր, Թբիլիսյան խճուղի թիվ 47/4 հասցեում գտնվող 5051,6 քառ.մետր ընդհանուր մակերեսով շենք-շինությունները (այսուհետ՝ Գույք)  և դրանց օգտագործման ու սպասարկման համար հատկացված 2,062102 հա մակերեսով հողամասը մասնավորեցնել դասական աճուրդով»:
Նախագծի 2-րդ կետի 2-րդ ենթակետում նախատեսվում է, որ աճուրդի հաղթողին է մասնավորեցվում նաև շենք-շինությունների օգտագործման ու սպասարկման համար հատկացված 2,062102 հա մակերեսով հողատարածքը` 93289.5 հազ.դրամ կադաստրային արժեքով: Միաժամանակ, նախատեսվում է՝ աճուրդի հաղթողի (այսուհետ` Գնորդ) կողմից առաջարկված գնի, հողամասի կադաստրային արժեքի, ինչպես նաև Գույքի արժեքի որոշման համար նախատեսված՝ 606.2 հազ. դրամի (ներառյալ՝ ավելացված արժեքի հարկը) վճարումից հետո մեկամսյա ժամկետում Գնորդի հետ կնքել մասնավորեցման մասին պայմանագիր:
Բացի այդ գնորդը Գույքի վաճառքի գումարը վճարում է աճուրդի արձանագրությունը ստորագրվելու օրվանից մեկամսյա ժամկետում։
Այդ առումով հարկ է նկատի ունենալ ՀՀ հողային օրենսգրքի 70-րդ հոդվածի պահանջները, որոնց համաձայն՝ աճուրդում հաղթած անձը 10 օրվա ընթացքում պարտավոր է ամբողջությամբ վճարել սակարկությունների արդյունքում ձևավորված գինը: Գումարն ամբողջությամբ վճարելուց հետո` երկու օրվա ընթացքում, կողմերի միջև կնքվում է օտարման պայմանագիր:
	Ընդունվել է մասնակի
1. Նախագծի 5-րդ կետում կատարվել է համապատասխան փոփոխությունը՝ սահմանվել է, որ Գնորդը Գույքի վաճառքի գումարը վճարում է աճուրդի արձանագրությունը ստորագրվելու օրվանից 10-օրյա ժամկետում։ 
2. Ինչ վերաբերում է Գնորդի հետ մասնավորեցման մասին պայմանագիր կնքելու ժամկետին, ապա հարկ է նշել, որ Նախագծով նախատեսվում է դասական աճուրդով մասնավորեցնել ոչ միայն հողամաս, այլ այլ նաև՝ դրա վրա ամրակայված պետական սեփականություն հանդիսացող շենք-շինությունները։
Միաժամանակ ՀՀ կառավարության 1998 թվականի հունիսի 25-ի թիվ 387 որոշմամբ հաստատվել է պետական գույքը աճուրդով մասնավորեցնելու կարգը, որի (այսուհետ՝ Կարգ) 44-րդ կետը սահմանում է, որ Գույքի գնորդը պարտավոր է 45 օրվա ընթացքում Պետական գույքի կառավարման կոմիտեի հետ կնքել մասնավորեցման (սեփականաշնորհման) պայմանագիր: Գույքի սեփականության իրավունքը համարվում է փոխանցված` պայմանագրի գրանցման պահից»:
«Պետական գույքի մասնավորեցման (սեփականաշնորհման) մասին» Օրենքի 29-րդ հոդվածի 1-ին պարբերության համաձայն. «Մասնավորեցման հետևանքով սեփականության իրավունքը փոխանցվում է Հայաստանի Հանրապետության կառավարության կողմից սահմանված կարգով կոմիտեի և գնորդի միջև կնքված պետական գույքի մասնավորեցման գրավոր գործարքով` օրենսդրությամբ սահմանված դեպքերում` պետական գրանցում ստանալուց հետո»։ 
Այսպիսով, վերը նշված իրավակարգավորումների վերլուծությունից հետևում է, որ պետական գույքը աճուրդով մասնավորեցնելու դեպքում աճուրդի հաղթողը պետք է 45 օրվա ընթացքում կնքի մասնավորեցման (սեփականաշնորհման) պայմանագիր: Նախագծում մասնավորեցման մասին պայմանագիր կնքելու համար նախատեսված մեկամսյա ժամկետը բխում է Կարգի 44-րդ կետի պահանջից։

	ՀՀ արդարադատության նախարարություն
12.10.2020թ. թիվ 01//23024-2020
	Նախագծում միևույն միտքն արտահայտելիս մի դեպքում, մասնավորապես՝ 1-ին կետում կիրառվում է «հողամաս», իսկ 2-րդ կետի 2-րդ ենթակետում՝ «հողատարածք» տերմինը: Այս առումով նախագծի հիշյալ դրույթներն անհրաժեշտ է համապատասխանեցնել միմյանց՝ նկատի ունենալով «Նորմատիվ իրավական ակտերի մասին» օրենքի 15-րդ հոդվածի 2-րդ մասի պահանջները:

